
ПРЕДГОВОР 

 

Изготвувањето на монографијата со наслов „Маркетинг: Знаење и вештини за 

успешно деловно работење“ е резултат на зголемување на интересот за областа 

Маркетинг, како во рамки на научната заедница, така и помеѓу реалниот сектор. Како 

припадник на академската заедница, авторот на делото смета дека целта на науката не 

е само да се истражува, туку и да се направат истражувањата подостапни за студентите, 

јавноста и бизнис секторот.  

Целта на оваа книга/монографија е да даде преглед на некои од истражувањата 

од областа маркетинг во нашата земја, со фокус на стручни и научни трудови кои се 

актуелни до денес. Истата е сочинета од повеќе трудови, кои обработуваат значајни 

аспекти од областа на маркетингот. Дел од трудовите се претходни публикации, а се 

вметнати со цел да се направат полесно достапни до целната публика, додека дел се 

нови, напишани за потребите на ова дело.  

Според поставената цел, монографијата претставува елаборација и синтеза на 

повеќе потребни знаења и вештини за разбирање и изведување на различни маркетинг 

активности, кои пак, се поврзани со создавање на конкурентност на глобалниот пазар: 

разбирање и развој на пазарна ориентација како актуелна деловна ориентација за 

компаниите; анализа на деловни алатки за оценување на работењето на деловните 

единици при изведување на маркетиншките активности во компаниите; објаснување на 

значењето на маркетинг планирањето/планот како знаење за кое науката потврдува 

дека е клучно за развој на одржливо деловно работење; анализа на содржината на 

маркетинг планот која може да служи како практичен водич при планирање на 

деловните активности; маркетинг тестирање на пазарот со кое се овозможува 

намалување на деловниот ризик при работењето и се овозможува опстанок и развој на 

компаниите; анализа на процесот на прифаќање на производите од страна на 

потрошувачите, познат како дифузија на иновации, во кој се проучува оптималниот 

начин за воведување на нови производи и иновации на пазарите, според стапката и 

времето на нивното прифаќање од страна на потрошувачите; презентирање на т.н. six 

sigma marketing – процес со кој се подобрува квалитетот на деловното работење и се 

елиминираат грешките; како и детална елаборација на бизнис моделите – значење и 

употреба на бизнис модели, различни видови на бизнис модели, основни компоненти 

од кои се состојат и начин на креирање на бизнис модел преку примерот на бизнис 

модел Канвас. Како додаток во монографијата е вклучен и краток дел во кој се 

опфатени бараните вештини кои се сметаат за основа на развој на конкурентност, како 

на лична основа, така и на ниво на компании, но и општествата во целина.  

Авторот на ова дело се надева дека со проучувањето на различните аспекти од 

областа на маркетингот, ентузијазмот за истата ќе се пренесе и на читателот, како и 

дека истото ќе послужи како основа за нови истражувања помеѓу академската 

заедница.  

Намената на оваа монографија е пред сѐ, да служи како дополнителна 

литература за консултација при проучување на конкретни аспекти од маркетингот како 

област. 

 

- Авторот, 2022 



7 
 

 

БЛАГОДАРНОСТ 

10. ДОДАТОК: КОНКУРЕНТНИ ВЕШТИНИ ЗА 21ОТ ВЕК 

 

Во текот на последните неколку децении, индустриската економија заснована на 

производство  се префрли на услужна економија водена од информации, знаење и 

иновации. Развиените и економиите во развој, иновативните индустрии и компании, 

како и работни места со висок раст  бараат повеќе образовани работници со способност 

да реагираат брзо и флексибилно при појава на сложени проблеми, ефективно да 

комуницираат, да умеат да управуваат со информации, да работат во тимови и да 

генерираат нови знаења. 

Во прилог е дадена табела (бр.1), во која се опфатени дел од вештините за кои 

побарувачката расте и се сметаат за неопходен дел од биографијата на секоја личност 

која претендира активно да биде вклучена во градење на сопствениот живот, но и на 

општеството во целина. Овие вештини ќе ја зголемат веројатноста за вработливост, 

лична способност, како и можноста за стекнување со државјанства од силни економии 

со фокус на развој и раст.  

 

Табела 1. Конкурентни вештини за 21от век 

Област Вештини  Опис 

Основна 

(функционална) 

писменост 

1. Читање и пишување 

2. Математичка писменост 

3. Научна писменост (умеење да се 

чита и разбира научна литература) 

4. Информатичка писменост (умеење 

за напредна работа со компјутери и 

употреба на софтвери) 

5. Финансиска писменост (да се штеди 

или да се троши повеќе, извори на 

финансии, умешност во 

инвестирање во пензиски или 

инвестициони фондови итн.) 

6. Граѓанска писменост (знаења за 

културата и општеството) 

7. Медиумска писменост (умешност да 

се разликува кредибилен од 

некредибилен извор на информации; 

да се препознаваат дезинформации; 

да се комуницира во он-лајн 

просторот). 

Се однесува на 

умеењето да се 

применуваат клучни 

знаења во 

секојдневни 

активности и задачи 

Компетенции 8. Критичко размислување (Знаење и 

умеење да се процени 

кредибилитетот, точноста и 

вредноста на информациите, да се 

анализираат и оценуваат 

информации, да се прават 

Се однесува на 

умеењето да се 

пристапи соодветно 

на комплексни 

предизвици  

образложени одлуки и да се 

преземаат намерни активности). 

9. Решавање на проблеми (Бизнисите 

очекуваат вработените на сите 

нивоа да ги идентификуваат 

проблемите, да размислуваат за 

решенија и алтернативи, и да умеат 

да истражат нови опции доколку 

планираните пристапи не успеат). 

10. Креативност и претприемачко 

размислување (способност да се 

размислува неконвенционално, да 

се преиспитува мислењето на 

мнозинството, да се замислуваат 

нови сценарија, способност да се 

препознаат и да се дејствува според 

можностите и подготвеност да се 

преземе ризик и одговорност). 

11. Комуницирање и соработка со 

тимови од луѓе од различни 

културни, географски и јазични 

граници.  

12. Иновативно користење на знаењето, 

информациите и можностите за 

создавање нови услуги, процеси и 

производи. 

Карактерни 

особини 

13. Љубопитност и подготвеност да се 

истражува 

14. Преземање на иницијатива – 

лидерство 

15. Издржливост/упорност/истрајност 

16. Прилагодливост 

17. Социјална и културолошка свесност 

18. Емоционална интелигенција 

Умеење да се 

пристапи кон 

променливото 

опкружување 

Извор: Адаптирано од World Economic Forum: The skills needed in the 21st century, 2021. 

[Интернет] Достапно на: https://widgets.weforum.org/nve-2015/chapter1.html  

Во развојот на новите општества на глобално ниво, сѐ повеќе ќе доаѓа до израз 

потребата од напредни вештини кои ќе бидат клучната валута за градење на 

конкурентност во глобалната економија. Овие вештини треба да бидат дел од 

образовните програми од најрана возраст, но, доколку не се стекнати преку формално 

образование, се препорачува да бидат совладани преку неформално образование, со 

цел лесно интегрирање на пазарот на трудот и активно учество во општествениот живот 

на секоја индивидуа. 

 

 

 

https://widgets.weforum.org/nve-2015/chapter1.html

